
	1. Բարձրագույն դատական խորհուրդ
	14․08.2025թ.

	
	ԴԴ/3501-25

	Դիտողություններ և առաջարկություններ առկա չեն։
	

	2. Գլխավոր դատախազություն
	15․08.2025թ.

	
	02//18285-2025

	Դիտողություններ և առաջարկություններ առկա չեն։
	

	3. Քննչական կոմիտե
	15․08.2025թ.

	
	01/22/283660-2025

	Դիտողություններ և առաջարկություններ առկա չեն։
	

	4. Ներքին գործերի նախարարություն
	15․08.2025թ.

	
	43/6/212047-25

	Դիտողություններ և առաջարկություններ առկա չեն։
	

	5. Առողջապահության նախարարություն
	15․08.2025թ.

	
	ԱԱ//26895-2025

	Առաջարկում ենք «Հայաստանի Հանրապետության արդարադատության նախարարության «Դատապարտյալների հիվնդանոց» քրեակատարողական հիմնարկի գործունեությունը դադարեցնելու մասին» Հայաստանի Հանրապետության կառավարության որոշման նախագծի 3-րդ կետի 1-ին ենթակետում «կրճատել» բառը փոխարինել «տեղաբաշխել» բառով։
	Ընդունվել է։
Նախագծում կատարվել է համապատասխան փոփոխություն։

	6. Աշխատանքի և սոցիալական հարցերի նախարարություն
	19.08.2025թ․

	
	ՆՄ/ԳԽ/23086-2025

	1. Նախագծի 2-րդ կետի 3-րդ ենթակետի և 3-րդ կետի 1-ին ենթակետի «որոշումն ուժի մեջ մտնելուց հետո երկամսյա ժամկետն» առաջարկվում է վերանայել՝ հաշվի առնելով այն հանգամանքը, որ Աշխատանքային օրենսգրքի 115-րդ հոդվածի 1-ին մասով հաստիքների կրճատման դեպքում առկա է աշխատողին գրավոր ծանուցելու «ոչ ուշ, քան երկու ամիս առաջ» ժամկետը, որը ենթակա է պահպանման այն աշխատողների համար, որոնց աշխատանքային հարաբերությունները կարգավորվում են Աշխատանքային օրենսգրքով (կամ ոլորտային օրենսդրությամբ առանձնահատկությունների բացակայության պատճառով՝ Աշխատանքային օրենսգրքի 7-րդ հոդվածի 7-րդ մասի հիմքով, որոնց վրա տարածվում են օրենսգրքի 115-րդ հոդվածի կարգավորումները)։ Նշված կարգավորման համատեքստում նախագծի 2րդ կետի 3-րդ ենթակետի և 3-րդ կետի 1-ին ենթակետի «որոշումն ուժի մեջ մտնելուց հետո երկամսյա ժամկետը» խնդրահարույց է, քանի որ տվյալ ժամկետը կարող է ենթադրել ինչպես որոշումն ուժի մեջ մտնելուց 10 օր, այնպես էլ երկու ամիս հետո հաստիքները կրճատած համարելը, որը կնշանակի, որ հնարավոր է չպահպանվի Աշխատանքային օրենսգրքի 115-րդ հոդվածով սահմանված ծանուցելու ժամկետը՝ հաշվի առնելով այն հանգամանքը, որ նախագծով նախատեսված տարբեր հարցերը կարգավորելու համար ևս առավելագույն ժամկետ է դիտարկվում նույն երկամսյա ժամկետը, որից հետո կազմակերպության գործունեությունը դադարեցված է համարվելու։ Հարկ է նկատել նաև, որ Աշխատանքային օրենսգրքի 115-րդ հոդվածի՝
-2-րդ մասով վերը նշված ծանուցման ժամկետը չպահպանելու դեպքում գործատուն պարտավոր է աշխատողին վճարել տուժանք` ծանուցման յուրաքանչյուր ժամկետանց օրվա համար, որը հաշվարկվում է` հիմք ընդունելով աշխատողի միջին օրական աշխատավարձի չափը,
-3-րդ մասի համաձայն՝ աշխատանքային պայմանագրի լուծման մասին ծանուցման մեջ նշվում են`
1) աշխատանքից ազատելու հիմքը (հարկ է նկատել, որ տվյալ դեպքում նախագծով առաջարկվող որոշումը պետք է ուժի մեջ մտած լինի, որպեսզի հիմքն առկա լինի) և պատճառը, իսկ աշխատողին այլ աշխատանք առաջարկելու դեպքում` նաև պաշտոնի անվանումը, աշխատավարձի չափը կամ այլ աշխատանք առաջարկելու հնարավորության բացակայության մասին.
2) աշխատանքից ազատելու տարին, ամիսը, ամսաթիվը:
	Ընդունվել է։
Նախագծում կատարվել է համապատասխան փոփոխություն։


	2․ Նախագծի 2-րդ կետի 3-րդ ենթակետի «աշխատակիցների» բառը փոխարինել «աշխատողների» բառով՝ հաշվի առնելով Աշխատանքային օրենսգրքով սահմանված եզրույթների միատեսակ կիրառությունն ապահովելու համատեքստը։ 
	     Ընդունվել է։
Նախագծում կատարվել է համապատասխան փոփոխություն։


	3․ Նախագծի 3-րդ կետի 1-ին ենթակետում անհասկանալի է, թե ինչպես է Առողջապահության նախարարության «Քրեակատարողական բժշկության կենտրոն» ՊՈԱԿ-ի աշխատողը կրճատվելու Արդարադատության նախարարության «Դատապարտյալների հիվանդանոց» քրեակատարողական հիմնարկից (ո՞ր մարմինը կամ կազմակերպությունն է հանդիսանում տվյալ աշխատողի հետ աշխատանքային պայմանագիր կնքած կողմը (գործատուն) և հաստիքների կրճատման պատճառով առկա է արդյոք աշխատանքային պայմանագրի լուծման իրավական հիմք, թե ոչ), բացի այդ անհասկանալի է նաև, թե ինչպես են Առողջապահության նախարարության «Քրեակատարողական բժշկության կենտրոն» ՊՈԱԿ-ի հաստիքները տեղակայված լինելու ՀՀ արդարադատության նախարարության այլ քրեակատարողական հիմնարկներում (կրկին ո՞ր մարմինը կամ կազմակերպությունն է հանդիսանում ՀՀ արդարադատության նախարարության այլ քրեակատարողական հիմնարկներում տեղակայված աշխատողի հետ աշխատանքային պայմանագիր կնքած կողմը (գործատուն)։ Այս հարցերի մասով առաջարկում ենք նախագծի նշված կարգավորումներում հստակեցում կատարել։ Բացի այդ, հստակեցնելու անհրաժեշտությունը էական է նաև այն պատճառով, որպեսզի պարզ լինի արդյոք Առողջապահության նախարարության «Քրեակատարողական բժշկության կենտրոն» ՊՈԱԿ-ի համապատասխան աշխատողների (եթե Արդարադատության նախարարության «Դատապարտյալների հիվանդանոց» քրեակատարողական հիմնարկում տեղակայված աշխատողի գործատուն հանդիսանում է Առողջապահության նախարարության «Քրեակատարողական բժշկության կենտրոն» ՊՈԱԿ-ը) գծով առկա է լինելու Աշխատանքային օրենսգրքի 105-րդ հոդվածով նախատեսված աշխատանքի էական պայմանների փոփոխության հիմքը (եթե այո, այն պետք է նախագծով հստակ ձևակերպվի), որը հիմք կհանդիսանա նույն օրենսգրքի 115-րդ հոդվածով նախատեսված ծանուցման ընթացակարգերը պահպանելու և Աշխատանքային օրենսգրքի 105-րդ հոդվածով նախատեսված կարգով աշխատողի աշխատանքի էական պայմանը փոփոխելու համար։

	Չի ընդունվել։
Առողջապահության նախարարության առաջարկով «կրճատել» բառը փոխարինվել է «տեղաբաշխել» բառով։


	4. Նախագծի հետ կապված առաջարկում ենք նախագծի
փաթեթում ներառել կարգավորում, որով փոփոխություն կկատարվի Կառավարության 27.12.2012 թ. N 1691-Ն որոշման N 1 հավելվածի 2-րդ կետի 6-րդ ենթակետի «լբ» պարբերության մեջ, մասնավորապես տվյալ կարգավորման մեջ «արդարադատության» բառը «առողջապահության» բառով փոփոխելու նպատակով (եթե նախագծի կարգավորման առարկան նպատակահարմար է տվյալ փոփոխությունը կատարելու համար, հակառակ պարագայում՝ առաջարկում ենք նախաձեռնել առանձին փոփոխության նախագիծ, որով կկատարվի տվյալ փոփոխությունը)։
Միաժամանակ, հարկ է նկատել, որ վերը նշված իրավակարգավորման հիմքով «Քրեակատարողական բժշկության կենտրոն» ՊՈԱԿ-ը հանդիսանում է սոցփաթեթի շահառու կազմակերպություն։ Այս առումով, նախագծի հիմնավորման մեջ նշված տեղեկատվությունից պարզ է դառնում, որ տվյալ կազմակերպությունն ունի կամ 2025 թ. դեկտեմբերի 31-ից («Դատապարտյալների հիվանդանոց» քրեակատարողական հիմնարկի գործունեության դադարեցման ամսաթիվն է) հետո ունենալու է նոր աշխատողներ (ԱՆ «Արմավիր» քրեակատարողական հիմնարկում ստեղծված է Առողջապահության նախարարության «Քրեակատարողական բժշկության կենտրոն» ՊՈԱԿ-ի նոր տեղամաս, որն ունի 100 լրակազմ ունեցող նոր տեղակազմ)։
Հետևաբար, եթե «Քրեակատարողական բժշկության կենտրոն» պետական ոչ առևտրային կազմակերպության աշխատողների թիվն ավելանալու է (հարկ է նկատել, որ 2025 թ. կազմակերպությանը սոցփաթեթի գումարներ են հատկացվել, ինչպես նաև 2026 թ. համար հայտ է ներկայացվել 200 աշխատողի գծով) և առկա է լինելու սոցփաթեթի հատկացման մասով տվյալ կազմակերպության համար հատկացվող սոցփաթեթի լրացուցիչ գումարների հատկացման խնդիր (եթե 200 աշխատողի թիվն ավելանալու է), ապա առաջարկվում է որոշման նախագծի մեջ գրել, որ Առողջապահության նախարարության «Քրեակատարողական բժշկության կենտրոն» ՊՈԱԿ-ի նոր տեղամասի աշխատողների վրա սոցիալական փաթեթի իրավունքը տարածվում է 2026 թ. հունվարի 1-ից։ Որոշման նախագծի այլ կետով էլ առաջարկում ենք ըստ անհրաժեշտության այս մասով հանձնարարական նախատեսել Առողջապահության նախարարին (կամ գրավոր տեղեկացնել վերջինիս), որպեսզի ԱՆ «Արմավիր» քրեակատարողական հիմնարկում ստեղծված՝ Առողջապահության նախարարության «Քրեակատարողական բժշկության կենտրոն» ՊՈԱԿ-ի նոր տեղամասի աշխատողների համար սոցփաթեթի լրացուցիչ գումարներ հատկացնելու նպատակով առնվազն մինչև 2025 թ. սեպտեմբերի 2-րդ տասնօրյակ Աշխատանքի և սոցիալական հարցերի նախարարությանը հայտ ներկայացվի։
	Չի ընդունվել։
Կառավարության 27.12.2012 թ. N 1691-Ն որոշման հավելվածում փոփոխությունը կատարելու նպատակահարմարությունը բացակայում է՝ հաշվի առնելով սույն նախագծի կարգավորման առարկան։ Ինչ վերաբերում է ԱՆ «Արմավիր» քրեակատարողական հիմնարկում ստեղծված Առողջապահության նախարարության «Քրեակատարողական բժշկության կենտրոն» ՊՈԱԿ-ի նոր տեղամասի լրակազմին, ապա սույն հարցը լուծվելու է առկա հաստիքների տեղաբաշխմամբ, ինչը բխում է Նախագծի 3-րդ կետ 1-ն ենթակետի տրամաբանությունից։

	7. Ֆինանսների նախարարություն
	25․08․2025թ․

	
	01/11-4/18735-2025

	1. Նախագծով նախատեսվում է դադարեցնել ՀՀ արդարադատության նախարարության «Դատապարտյալների հիվանդանոց» քրեակատարողական հիմնարկի (այսուհետ՝ Հիմնարկ) գործունեությունը, քանի որ Հիմնարկի գործունեության շարունակական պահպանումը հակասում է բժշկական օգնության և սպասարկման ոլորտում ընդունված միջազգային ստանդարտներին և այն չի համապատասխանում բժշկական հաստատությանը ներկայացվող արդի պահանջներին:
Նախագծի հիմնավորմամբ նշվում է, որ Հիմնարկի փակումից հետո դատապարտյալների բուժումն իրականացվելու է «Արմավիր» քրեակատարողական հիմնարկում գործող «Քրեակատարողական բժշկության կենտրոն» ՊՈԱԿ-ի (այսուհետ՝ ՊՈԱԿ) նոր տեղամասում, իսկ հոգեկան առողջության խնդիրներ ունեցող անձանց բուժումը՝ «Հոգեկան առողջության պահպանման ազգային կենտրոն» ՓԲԸ-ում, սակայն բացահայտված չեն ՊՈԱԿ-ի նոր տեղամասի կարողությունները՝ բոլոր դատապարտյալներին բժշկական լիարժեք և որակյալ ծառայություններ մատուցելու հնարավորության վերաբերյալ, ինչպես նաև, լոգիստիկ դժվարությունների հետ կապված ֆինանսական ռիսկերը:  
	Չի ընդունվել։
2025 թվականի սեպտեմբերի 9-ին տեղի է ունեցել ՀՀ ԱՆ «Արմավիր» քրեակատարողական հիմնարկում գործող «Քրեակատարողական բժշկության կենտրոն» ՊՈԱԿ-ի (այսուհետ՝ ՊՈԱԿ) 100 լրակազմով նոր տեղամասի բացումը։ Տեղամասը ժամանակակից տեխնիակական հագեցվածությամբ պատրաստ է ընդունելու բոլոր դատապարտյալներին բժշկական լիարժեք և որակյալ ծառայություններ մատուցելու նպատակով։

	[bookmark: _Hlk204588517][bookmark: _Hlk204258424]2. Նախագծի 2-րդ կետի 3-րդ ենթակետով ՀՀ արդարադատության նախարարին հանձնարարվում է որոշումն ուժի մեջ մտնելուց հետո երկամսյա ժամկետում լուծել Հիմնարկի հաստիքային միավորներն ըստ անհրաժեշտության ՀՀ արդարադատության նախարարության և ՀՀ Արդարադատության նախարարության այլ քրեակատարողական հիմնարկների վրա վերաբաշխելու կամ կրճատելու հարցը, իսկ Նախագծի 3-րդ կետով ՀՀ առողջապահության նախարարին հանձնարարվում է որոշումն ուժի մեջ մտնելուց հետո 2 ամսվա ընթացքում կրճատել Հիմնարկում տեղակայված ՊՈԱԿ-ի բժշկական ստորաբաժանման հաստիքները և դրանք, ըստ անհրաժեշտության, հատկացնել ՊՈԱԿ-ի ՀՀ արդարադատության նախարարության այլ քրեակատարողական հիմնարկներում տեղակայված ստորաբաժանումներին:
Ընդ որում, հիմնավորման մեջ նշվում է, որ Նախագծի ընդունման արդյունքում ՀՀ պետական բյուջեի եկամուտների և ծախսերի ավելացումներ չի նախատեսվում: Մինչդեռ Նախագծի 2-րդ կետի 3-րդ ենթակետի համաձայն՝ հաստիքների կրճատման արդյունքում հնարավոր են համապատասխան տնտեսումներ, որի ֆինանսական գնահատականը ներկայացված չէ: Կրճատումներով պայմանավորված տնտեսումների առաջացման դեպքում, առաջարկում ենք Նախագծում նախատեսել դրույթ՝ դրանք ՀՀ կառավարության պահուստային ֆոնդ ուղղելու վերաբերյալ:
	Չի ընդունվել։
Հաստիքները կրճատվում և վերաբաշխվում են Հայաստանի Հանրապետության արդարադատության նախարարության և Հայաստանի Հանրապետության արդարադատության նախարարության այլ քրեակատարողական հիմնարկների վրա, որի պայմաններում տնտեսումներ չեն առաջանում։



	3. Նախագծի հիմնավորմամբ բացահայտված չեն նաև Հիմնարկի շենքի հետագա շահագործման հետ կապված գործընթացները: 
Հաշվի առնելով վերոգրյալը՝ հայտնում ենք, որ Նախագծի վերաբերյալ վերջնական դիրքորոշում հնարավոր կլինի հայտնել համապատասխան տեղեկատվության առկայության պարագայում:

	Չի ընդունվել։
Հարկ է նշել, որ Հիմնարկի շենքը սեփականության իրավունքով պատկանում է Քրեակատարողական ծառայությանը։ Շենքի հետագա ճակատագրի հետ կապված հարցերը կորոշվի կառավարության որոշմամբ՝ ըստ նպատակարմարության, Հիմնարկի գործունեությունը դադարեցնելու և անձնակազմի տեղավորումից հետո։

	8. Մարդու իրավունքների պաշտպան
	

	
	

	Արդարադատության նախարարության 6.08.2025 թվականին թիվ //35225-2025 թվականի գրությամբ Նախագիծը ներկայացվել է կարծիքի: Սահմանված ժամկետում դիտողություններ և առաջարկություններ չեն ներայացվել:
	




	9. Վարչապետի աշխատակազմի պետաիրավական վարչություն
	23.09.2025

	
	02/10.19/30957-2025

	1. [bookmark: _Hlk204250888]Նախագծով առաջարկվում է 2025 թվականի դեկտեմբերի 31-ից դադարեցնել Արդարադատության նախարարության «Դատապարտյալների հիվանդանոց» քրեակատարողական հիմնարկի գործունեությունը: Նախագծին կից ներկայացված հիմնավորումն ընդհանուր առմամբ հանգում է նրան, որ «հիմնարկը չի համապատասխանում բժշկական հաստատությանը ներկայացվող արդի պահանջներին, ինչը բազմիցս արձանագրվել է միջազգային և տեղական մարմինների կողմից»: Ընդ որում, քրեակատարողական հիմնարկի գործունեության դադարեցմանը զուգահեռ, որևէ անդրադարձ չի կատարվում նոր քրեակատարողական հիմնարկ ստեղծելու հարցին։
Մինչդեռ, վերոգրյալի կապակցությամբ ուշադրություն ենք հրավիրում Քրեակատարողական օրենսգրքի 57-րդ հոդվածի 4-րդ մասին, որով, ըստ էության, ամրագրված է բուժական քրեակատարողական հիմնարկ ունենալու պահանջ։ 
Ավելին, Արդարադատության նախարարի 2023 թվականի հոկտեմբերի 20-ի թիվ 627-Լ հրամանով, որին նախագծի հիմնավորմամբ ևս հղում է կատարվում, նախատեսվում է քննարկել չորս ՔԿՀ-ները՝ «Նուբարաշեն», «Վարդաշեն», «Դատապարտյալների հիվանդանոց» և «Երևան-Կենտրոն» ՔԿՀ-ները փակելու հնարավորությունը՝ նոր ՔԿՀ կառուցելու դեպքում։
Հետևաբար, առանց օրենքի պահանջի ապահովման մեխանիզմների նկարագրման և ընդամենը բժշկական օգնության և սպասարկման ոլորտում ընդունված միջազգային ստանդարտներին չհամապատասխանելու վերաբերյալ ներկայացված հիմնավորումներով գործող քրեակատարողական հիմնարկի գործունեության դադարեցումը, մեր գնահատմամբ, խնդրահարույց է։
	Չի ընդունվել:
ՀՀ արդարադատության նախարարության «Դատապարտյալների հիվանդանոց» քրեակատարողական հիմնարկի գործունեության դադարեցումը որպես առաջնահերթություն իրականացվում է այլընտրանքային եղանակով, այն է՝ ՀՀ ԱՆ «Արմավիր» քրեակատարողական հիմնարկում հիվանդանոցային մասնաշենքի՝ ԱՆ «Քրեակատարողական բժշկության կենտրոն» ՊՈԱԿ-ի (այսուհետ՝ ՊՈԱԿ) 100 լրակազմով նոր տեղամասի վերանորոգմամբ և վերակահավորմամբ, որն իրականացնելու է հիվանդանոցի գործառույթները:


	2. Միաժամանակ, ուշադրություն ենք հրավիրում այն հանգամանքի վրա, որ Կառավարության 2001 թվականի հոկտեմբերի 19-ի թիվ 1015 որոշմամբ ամրագրված է «Դատապարտյալների հիվանդանոց» քրեակատարողական հիմնարկի գոյության փաստը, որին նախագծով անդրադարձ չի կատարվում։ Ստացվում է, որ նախագծով առաջարկվող որոշման ընդունման պարագայում, միևնույնն է, զուգահեռաբար նշված դրույթը շարունակելու է գործել։
	Ընդունվել է:
Նախագծի հիմնավորումը լրացվել է համապատասխան օրենսդրական և ենթաօրենսդրական ակտերում փոփոխություններ կատարելու վերաբերյալ անհրաժեշտության նշումով:

	9. Վարչապետի աշխատակազմի քաղաքացիական ծառայության գրասենյակ

	«Հայաստանի Հանրապետության արդարադատության նախարարության «Դատապարտյալների հիվանդանոց» քրեակատարողական հիմնարկի գործունեությունը դադարեցնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1․ Նախագծի 1-ին կետով նախատեսվում է 2025 թվականի դեկտեմբերի 31-ից դադարեցնել Հայաստանի Հանրապետության արդարադատության նախարարության «Դատապարտյալների հիվանդանոց» քրեակատարողական հիմնարկի (այսուհետ՝ Հիմնարկ) գործունեությունը: 
Այս առումով հարկ է նշել, որ Հայաստանի Հանրապետության կառավարության 2001 թվականի հոկտեմբերի 19-ի «Հայաստանի Հանրապետության արդարադատության նախարարության համակարգում քրեակատարողական ծառայություն ստեղծելու մասին» N 1015 որոշման (այսուհետ՝ Որոշում) 4-րդ կետի համաձայն՝
	Ընդունվել է:
Նախագծի հիմնավորումը լրացվել է համապատասխան օրենսդրական և ենթաօրենսդրական ակտերում փոփոխություններ կատարելու վերաբերյալ անհրաժեշտության նշումով:

	 Հայաստանի Հանրապետության արդարադատության նախարարի կողմից հաստատվել են Հայաստանի Հանրապետության արդարադատության նախարարության քրեակատարողական հիմնարկների կանոնադրություններն ու հաստիքային ցուցակները։ 
Հիմք ընդունելով վերոգրյալը՝ Նախագծի 2-րդ կետում առաջարկում ենք նախատեսել կարգավորումներ Հայաստանի Հանրապետության արդարադատության նախարարի կողմից Հիմնարկի կանոնադրությունը և հաստիքային ցուցակները հաստատելու մասին համապատասխան իրավական ակտ(եր)ն ուժը կորցրած ճանաչելու վերաբերյալ: 

	

	2․ Ելնելով Նախագծով նախատեսվող Հիմնարկի գործունեությունը դադարեցնելու տրամաբանությունից՝ առաջարկում ենք Նախագծի 2-րդ կետում սահմանել նաև Հիմնարկը հաշվառումից հանելու նպատակով Հայաստանի Հանրապետության արդարադության նախարարության իրավաբանական անձանց պետական ռեգիստրի գործակալություն դիմելու վերաբերյալ ժամկետներ։
Միաժամանակ, Նախագծին կից ներկայացված հիմնավորման համաձայն՝ Նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն առկա չէ: Սակայն հարկ է նշել, որ Նախագծի ընդունման պարագայում անհրաժեշտություն կառաջանա վերանայելու նաև Որոշումը՝ ուժը կորցրած ճանաչելով Որոշման 3-րդ կետի «ժդ» ենթակետը։ 
Ամփոփելով վերոգրյալը՝ առաջարկում ենք խմբագրել Նախագիծը և Նախագծին կից ներկայացված հիմնավորումը։
	Ընդունվել է:
Նախագիծը լրացվել է 4-րդ կետով՝ հետևյալ բովանդակությամբ. «Սույն որոշումն ուժի մեջ մտնելուց հետո ոչ ուշ քան երկշաբաթյա ժամկետում Հիմնարկը պետական հաշվառումից հանելու համար օրենքով նախատեսված անհրաժեշտ փաստաթղթերը ներկայացնել ՀՀ արդաադատության նախարարության իրավաբանական անձանց պետական ռեգիստրի գործակալություն:»:
Ինչ վերաբերում է Հայաստանի Հանրապետության կառավարության 2001 թվականի հոկտեմբերի 19-ի «Հայաստանի Հանրապետության արդարադատության նախարարության համակարգում քրեակատարողական ծառայություն ստեղծելու մասին» N 1015 որոշման 3-րդ կետի «ժդ» ենթակետը ուժը կորցրած ճանաչելու վերաբերյալ դիտարկմանը, ապա հարկ ենք համարում նշել, որ Նախագծի հիմնավորումը լրացվել է համապատասխան օրենսդրական և ենթաօրենսդրական ակտերում փոփոխություններ կատարելու վերաբերյալ անհրաժեշտության նշումով, որը ի թիվս այլ փոփոխությունների ենթադրում է նաև խնդրո առարկա ենթակետի փոփոխություն:

